
Klassetur til Ytste Skotet! 
13. – 15. juni 2016.
Klassetur til Ytste Skotet er ein del av Stiftinga Sunnmøre Museum sitt formidlingstilbod til barn og unge. Den veg- og straumlause museumsgarden ligg på ei fjellhylle 225 meter over Storfjorden, i Stordal kommune. På Ytste Skotet har vi i 20 år formidlingstilbod til skuleklassar. Barn og unge får vere med i gardsdrift slik det var i førindustrielle tider og oppleve mykje spennande. Bruk av naturen, handverk, dyrehald og matlaging er sjølvsagte delar av klasseturen. 

Transport:
Vi reiser frå skulen med buss måndag 13. juni med Trond Åge som sjåfør. Vi tek ferje frå Stranda kl. 09.45, og blir henta med båt på Dyrkorn kl. 10.30. Det er plass til alle på båten som er eigd av Troll Cruisers.
På heimturen onsdag reiser vi seinast kl. 12.00 frå Dyrkorn. Vi tek ferje 12.30 på Gravaneset og kjem til skulen 13.15-13.30. Om de då vil hente eleven, kan de reise heim. Viss ikkje får dei leike her under tilsyn til ordinær skuleskyss går kl. 14.00.
Huskeliste 
Sovepose 
Fjellsko/støvlar 
Innesko/tjukke ullsokkar 
Varme klede og Sokkebyte 
Vind- og vanntette uteklede 
T-skjorte (lurt å ha litt byte, du blir sveitt på turen opp og når du jobbar ute) 
Shorts/badekle (dersom det ser ut til å bli finever!) 
Såpe, handduk, tannbørste og tannkrem, kam… 
Lommelykt 
Tollekniv 
Fotoapparat hvis du har 
Eit halvt brød (De får lage brød på Skotet, men det er stort 
”press” på ovnane, så dette er for å avlaste dei litt.)
Forslag til program for klasseturen: 
Første dag 
Kl. 10-11: Velkomne til Ytste Skotet. Orientering/innkvartering. Dei vaksne samsnakkast. 
Kl. 12: Grautmiddag (servert av oss), oppvask bordgruppe I, middagskvil. 
Kl. 14-17: Husmødrene syslar inne med matlaging på vedfyrt omn, husbøndene ute med div. aktivitetar som passar til årstida (gruppa delt i to eller tre). 
Kl. 17: Husmødrene serverar nons m/heimebakst. Bordgruppe II dekkjer på og vaskar opp. 
Fritid og tur til Me- og Inste-Skotet. 
Kl. 20: Kvelds. Bordgruppe lll dekkjer på, serverar og vaskar opp. 
Kl. 21: Kveldssete 
Ca kl. 22: Alle i soveposane 

Andre dag 
Kl. 8: Morgonvask i elva 
Kl. 8.30: Frukost, bordgruppe IV møter 8.00 og dekkjer på, vaskar opp. 
Kl. 10-13: Klassa delast i to: husmødrer bakar og kokar middag. Dei andre arbeider ute. 
Kl. 13: Middag, bordgruppe V dekkjer på osb. Middagskvil. 
Kl. 15-17: Ulike aktivitetar etter ver, årstid osb.:(toving, veving, laging av nonsmat, fiske, vedhogst med meir). 
Kl. 17: Nons m/ heimebakst Ny bordgruppe til å dekkje på og vaske opp. 
Kl. 20: Kvelds, ny bordgruppe. 
Kl. 21: Kveldssete 
Ca kl. 22: Alle i soveposane 

Tredje dag 
Kl. 8: Morgonvask i elva. 
Kl. 9.30: Frukost, bordgruppe møter 8.00, dekkjer på og vaskar opp. 
Pakking, rydding, vasking 
Kl. 11: Siste samling, oppsummering, ev nisteeting. 
Ca kl. 11.30: De forlèt garden, båttur over fjorden att. 
Merk at desse klokkesletta er berre ei rettesnor, på Skotet snakkar vi helst om føremiddag, ettermiddag og kveld. Ved to dagars opphald blir pakking og rydding etter middag og heimreise cirka kl. 15.
Først litt praktiske opplysningar: 
Garden Ytste Skotet er som eit museum å rekne. Gjer merksam på dette til elevane, slik at 
bygningar, gjenstandar og kulturlandskap blir brukte med var hand. 
Mat: Når det gjeld mat så finst alt av ingrediensar på garde, og elevane lagar all mat sjølve på 
vedkomfyr/i grue. Vi lagar maten frå botn av her, så langt det er rå av økologiske råvarer og med fokus på eit sundt og tradisjonelt kosthald. Då er det veldig dumt om elevar og læarar har ete seg mette på potetgull og godteri! Derfor ber vi om at ingen har med seg noko slikt. Har vi lyst på noko godt - lagar vi det berre! 
Kveldssete: På kveldssete snakkar vi også om kva vi har opplevd iløpet av dagen, om garden og 
historie. Vi avtalar også kva vi skal gjere neste dag. 
Hygiene: Utedo. Vask og tannpuss i elva. Handvask i spring ute, varm handvask i vaskevassfat 
inne. 
Søppel: Papir i omnen, rotnande på komposthaugen, plast og aluminium må takast med heim. 
Orden: Ingen sko i stabbur og stove (hugs tøflar!) Alle deltar i vasking/rydding, og får alt til å sjå 
ut som når de kom. 
Eld: Brannfaren er større enn vi er vane med på ein slik plass. All form for eld er difor forboden 
(lighter, fyrstikker, osv) utanom på stovene! Viktig. 
Overnatting: Høy i løa eller flatseng på stabbur. Lærar avgjer på førehand plass med omsyn til 
kjønn, ønskjer, allergi osv. Besteforeldre kan liggje i seng inne så sant der er plass! 
Utstyr: Gå gjerne gjennom utstyrslista på skulen. Elevane kan ha med seg kniv. Gode ullklede og 
ullsokkar bør poengterast, likeeins klede for ver og vind. Gode soveposar, alt etter årstida. Alt må 
pakkast i ryggsekk, og berast opp for eiga maskin. 
I det siste har ein del elevar teke med seg mobiltelefon til Skotet. Dette set me ikkje så stor pris på, og ber Dykk sørgje for at elevane ikkje tar med seg dette. Vi har telefon til drifta, og sjølvsagt til 
naudbruk. Utover dette, skulle det ikkje vere nødvendig med telefon. Vi oppfordrar Dykk å vurdere 
om dei vaksne òg greier seg utan…! 
På Skotet er det slik at samarbeid er stikkordet for at alt alle skal ha det kjekt, med visse 
hovudroller: 
Elevane: Dei eigentlege gardsfolka desse dagane. Ansvaret for mat, ved, vatn og utearbeid. Delast i to grupper med ansvar ute og inne (husmødre og husbønder), kvar sin dag. 
Matgruppe: Dekkjer på / av bordet, set over vatn til oppvask, legg i omnen, sørgjer for påfyll, 
vaskar opp, set på plass, hentar nytt vatn, fyller vedkassa, tømer kompostbøtta. 
Dei som jobbar her: Ansvar for organisering, utstyr til dei praktiske oppgåvene, formidling. 
Lærarar/andre vaksne: Ansvar for disiplin: at elevane gjer det dei skal, når dei skal. Deltar i 
husmorarbeidet, særleg oppvasken, og leier nokre matgrupper. Ro om natta (ev hjelp av 
forelder).Ansvarleg for branntryggleik på stabburet om natta, og i løa dersom elevar søv der. Del 
[bookmark: _GoBack]opp matgruppene på førehand: Sjå på antall måltid, fordel på antall elevar... 

Helsing frå oss tre som blir med på turen:

Karolin (99379293 ), Kari (90851975 ) og Arne (95727728).

